
Benvidas todas as persoas presentes hoxe aquí e tamén as que nos seguen a través
do streaming. este aquí e agora chega despois de anos de planificacións e traba-
llo para o que precisamos da colaboración e complicidade de asociacións, insti-
tucións e persoas sen as cales este i congreso internacional do teatro galego non
sería posible. a todas elas, a academia galega de teatro e eu mesma agradecemos
de corazón o seu compromiso e axuda.

sabiamos desde o inicio (momento no que este congreso non era máis que
unha idea) que este proxecto, que hoxe por fin se concreta nesta inauguración,
só sería posible unindo esforzos. e é así como neste instante preciso se abren
diante nosa novas posibilidades: as de compartir ideas, coñecementos, experien-
cias e puntos de vista. este é o inicio da posibilidade de, entre todas as persoas
implicadas, construírmos un futuro para o noso teatro

como acontece con todos os proxectos que tentan proxectarse no futuro,
este tampouco foi doado. a realidade da pandemia cOVid fixo necesario adiar
este congreso, que tería que terse celebrado no pasado mes de marzo e adap-
tar a súa celebración ás esixencias que esta realidade nos obriga. cumpriu unha
firme vontade de que o proxecto se concretase nun feito real e incorporar as novas
tecnoloxías para que o seu carácter internacional se mantivese. desde o comezo
cremos necesario este congreso e a realidade non fixo máis que reafirmarnos no
perentorio desa necesidade. as xentes da academia galega de teatro estamos
seguras de que ninguén desaproveitará esta ocasión que hoxe se abre e que se des-
envolverá nos días que seguen.

Precisamos dotar o noso teatro de alicerces firmes que non estean a mercé das
circunstancias. Precisamos entender como chegamos ata aquí, que acertos e que
erros se produciron no camiño. Precisamos poñer en común cal é o teatro que
a nosa sociedade precisa e que mecanismos e políticas o farán posible. Precisa-
mos cuestionármonos o rol do teatro, preguntar cara a onde cómpre dirixirse.
ao preguntármonos por que? cando? Para que? Para quen? e quen?… é cando
aparecen as respostas. 

e no espazo deste congreso esperamos poñer en común e acadar o consen-
so do camiño para seguir na vindeira década. conformar o plan estratéxico que
dote o noso teatro dos recursos necesarios e dos obxectivos para o seu desenvol-
vemento de aquí ao ano 2030. Por algo hai que comezar, ou? un longo e firme
camiño constrúese paso a paso. este i congreso internacional do teatro galego
pretende ser ese primeiro paso para percorrer esta década.

Por último, permitídeme destacar o traballo das dúas comisións que se encar-
garon de facer posible este congreso: a comisión científica e a comisión organi-
zadora. desde a comisión científica procurouse unha dimensión académica, á
cal agradecemos o rigor que nos achega. a comisión organizadora foi quen tivo
que cavar as trincheiras (ou os regos, porque se trata de sementar), meter os pés
na lama, vaia! moitísimas grazas polo voso traballo! e co voso permiso, quero
lembrar hoxe aquí dúas persoas que foron cómplices no seu rol de académicos:
ernesto chao, desde a asemblea da academia galega de teatro, e gustavo Per-
nas, desde a comisión organizadora do congreso. algún rego e lama paparon
canda nós. moito do seu espírito de traballar “polo ben común” está hoxe tamén
connosco.

así que, compañeiras, compañeiros, queda inaugurado este rego! Poñámonos
a sementar!




